José Ángel Agirrebengoa Imaz jaunak galdera egin du Amuarrainaren Lantalde Teknikoari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko urriaren 24ko 93. Nafarroako Parlamentuko Aldizkari Ofizialean.

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako foru parlamentari José Ángel Agirrebengoa Imaz jaunak galdera egin du Amuarrainaren Lantalde Teknikoari buruz (PES-334). Hona hemen Landa Garapeneko eta Ingurumeneko kontseilariaren erantzuna:

1 - Autonomia-erkidego bakoitzean eskura dagoen informazioaren bilketa hasteko, lan-fitxa bat egitea erabakitzen da, eta autonomia-erkidego bakoitzak dauzkan datuak jaso ditzake hartan, bai eta bere egungo egoeraz daukan ikuspuntua ere. Gainera, gutxienez hemendik aurrera eskura egon beharko luketela pentsatzen den datuen matrize bat egiten hastea erabakitzen da, faktore anitzeko azterketa egin ahal izateko, eta, horren ondorioz, amuarrainaren populazio-dinamikari eragiten dioten aldagaiak zein diren erabakitzeko. Era berean, bilera horretan beste bilera batera deitzea erabaki zen; Madrilgo Komunitateak hartu zuen dei hori egiteko konpromisoa. Bilera abenduan egitea espero da.

2.- Oraindik ez dago informazio nahikorik erabakitzeko beharrezkoa ote den Departamentuaren lan-prozedurak berrikustea.

3.- Oraindik ez dago argudiorik lantaldeen ebaluazioa oinarritzeko. Nolanahi ere, Departamentuak oraindik ere konfiantza dauka lantaldeak erdiko epean lor ditzakeen emaitzetan.

Hori jakinarazten dizut Legebiltzarreko Erregelamenduaren 192. artikuluan xedatutakoa betetzeko.

